
Na osnovu člana 6. stav 2. Zakona o sjemenu i sadnom materijalu šumskih i hortikulturnih vrsta drveća i 
grmlja ("Službene novine Federacije BiH", broj 71/05), federalni ministar poljoprivrede, vodoprivrede i 
šumarstva donosi 

 
PRAVILNIK 

O SADRŽAJU, OBLIKU I NAČINU VOĐENJA REGISTARA ŠUMSKOG I HORTIKULTURNOG  
SJEMENA I ŠUMSKOG I HORTIKULTURNOG SADNOG MATERIJALA 

 
I. OSNOVNE ODREDBE 

Član 1. 
 
Ovim pravilnikom se propisuju sadržaj, oblik i način vođenja: 
– Registra proizvođača šumskog i hortikulturnog sjemena; 
– Registra dorađivača šumskog i hortikulturnog sjemena; 
– Registra laboratorija za kontrolu kvaliteta šumskog I hortikulturnog sjemena; 
– Registra uvoznika šumskog i hortikulturnog sjemena I šumskog i hortikulturnog sadnog materijala i 
– Registra proizvođača šumskog i hortikulturnog sadnog materijala. 

 
Član 2. 

 
Registri iz člana 1. ovog pravilnika vode se na propisanim obrascima koji su štampani uz ovaj pravilnik i čine 
njegov sastavni dio, a mogu se voditi i elektronskim putem. 

 
Član 3. 

 
Uz Registre iz člana 1. ovog pravilnika se vodi i: 
1. kartoteka dokumenata, odvojeno za svako upisano pravno lice, u koju se unose dokumenti i drugi spisi u 
vezi sa upisom i 
2. imenik registrovanih pravnih lica, uz naznaku broja stranice Registra na kojoj je pojedini subjekt upisan, a 
vodi se elektronskim putem. 

 
Član 4. 

 
Upis u Registre iz člana 1. ovog pravilnika i imenik kao i unos dokumenata i drugih spisa u kartoteku 
dokumenata vrši lice koje za to ovlasti federalni ministar poljoprivrede, vodoprivrede I šumarstva (u daljem 
tekstu: federalni ministar). Ovlašteno lice iz stava 1. ovog člana odgovorno je za pravilan upis i uredno 
vođenje kartoteke dokumenata. 

 
Član 5. 

 
Podaci upisani u Registre iz člana 1. ovog pravilnika koji se vode na elektronskom računaru upisuju se na 
odgovarajući medij kao sigurnosna kopija nakon upisa odnosno nakon upisa svake promjene. Ovlašteno lice 
dužno je čuvati Registre, imenik i kartoteku 
dokumenata tako da se zaštiti od zloupotrebe, oštećenja i 
uništenja. 
  

Član 6. 
 
Pravna lica upisana u Registre iz člana 1. ovog pravilnika dužna su prijaviti Federalnom ministarstvu 
poljoprivrede, vodoprivrede i šumarstva (u daljnjem tekstu: Federalno ministarstvo) sve promjene nastale u 
uslovima propisanim Zakonom o sjemenu i sadnom materijalu šumskih I hortikulturnih vrsta drveća i grmlja i 
ovim pravilnikom i priložiti 
dokaze o tome. 
 
II. REGISTAR PROIZVOĐAČA ŠUMSKOG I HORTIKULTURNOG SJEMENA 

 
Član 7. 

 
U Registar proizvođača šumskog i hortikulturnog sjemena (u daljnjem tekstu: Registar proizvođača sjemena) 
upisuju se pravna lica koja se bave proizvodnjom sjemena šumskih I hortikulturnih vrsta drveća i grmlja. Uz 
Registar proizvođača sjemena vodi se i Registar objekata za proizvodnju sjemena u koji se upisuju objekti u 
kojima će se proizvoditi sjeme (sjemenske sastojine, plus stabla, sjemenske plantaže, matičnjaci). 

Član 8. 
 
U Registar proizvođača sjemena upisuju se sljedeći podaci: 
1. naziv, sjedište (mjesto, ulica i broj) pravnog lica, odnosno proizvođača; 
2. registarski broj proizvođača i datum upisa; 
3. vrsta i kategorija sjemena koje proizvodi; 
4. registarski broj objekta odnosno objekata u kojima će proizvoditi sjeme;  
5. broj i datum saglasnosti za upis u Registar od nadležnog kantonalnog organa uprave za poslove 
šumarstva (u daljem tekstu: kantonalno ministarstvo); 
6. broj i datum rješenja o upisu u Registar i rješenja o brisanju iz Registra i 
7. brojčana oznaka "Službenih novina Federacije BiH" u kojim je objavljen upis. Obrazac Registra 
proizvođača sjemena (obrazac RPS) štampan je uz ovaj pravilnik i čini njegov sastavni dio. 

 
Član 9. 

 
Proizvođači šumskog i hortikulturnog sjemena upisuju se u Registar proizvođača sjemena kada ispune 
uslove iz člana 10. stav 1. Zakona o sjemenu i sadnom materijalu šumskih i 
hortikulturnih vrsta drveća i grmlja i na osnovu pisanog zahtjeva upućenog Federalnom ministarstvu. 

 
Član 10. 

 
Upis u Registar objekata za proizvodnju sjemena vrši se nakon provedenog postupka kandidovanja, 
bonitiranja i podnesenog prijedloga za registrovanje. Obrazac Registra objekata za proizvodnju sjemena 
(ROS), prijedloga, tehničko uputstvo za bonitiranje, obrazac mišljenja I prijedloga organa ovlaštenog za 
reviziju prijedloga i rješenja nadležnog organa za upis u ovaj Registar štampani su u prilogu ovog pravilnika i 
čine njegov sastavni dio. 
 
III. REGISTAR DORAĐIVAČA ŠUMSKOG I HORTIKULTURNOG SJEMENA 

 
Član 11. 

 
U Registar dorađivača šumskog i hortikulturnog sjemena upisuju se pravna lica koja dorađuju sjeme šumskih 
i hortikulturnih vrsta drveća i grmlja (u daljnjem tekstu: Registar dorađivač a sjemena). 

 
Član 12. 

 
U Registar dorađivača sjemena upisuju se slijedeći podaci: 
1. naziv, sjedište (mjesto, ulica i broj) pravnog lica, odnosno dorađivača; 
2. registarski broj dorađivača i datum upisa; 
3. vrsta i kategorija sjemena koje dorađuje; 
4. broj i datum saglasnosti kantonalnog ministarstva za upis u Registar; 
5. broj i datum rješenja o upisu u Registar i rješenja o brisanju iz Registra i 
6. brojčana oznaka "Službenih novina Federacije BiH" u kojim je objavljen upis. Obrazac Registra 
dorađivača sjemena (obrazac RDS) štampan je u prilogu ovog pravilnika i čini njegov sastavni dio. 

 
Član 13. 

 
Dorađivač sjemena upisat će se u Registar dorađivača sjemena uz ispunjavanje uslova iz člana 18. stav 2. 
Zakona o sjemenu i sadnom materijalu šumskih i hortikulturnih vrsta 
drveća i grmlja i na osnovu pisanog zahtjeva upućenog Federalnom ministarstvu. 
 
IV. REGISTAR LABORATORIJA ZA KONTROLU KVALITETA SJEMENA ŠUMSKOG I 
HORTIKULTURNOG SJEMENA 

 
Član 14. 

 
U Registar laboratorija za kontrolu kvaliteta šumskog I hortikulturnog sjemena upisuje se pravno lice koje je 
registrovano za obavljanje takve djelatnosti ili je u sastavu pravnog lica registrovanog za obavljanje takve 
djelatnosti. 

 
Član 15. 

 
U Registar laboratorija za kontrolu kvaliteta šumskog i hortikulturnog sjemena upisuju se slijedeći podaci: 

1. naziv, sjedište (mjesto, ulica i broj) pravnog lica; 
2. registarski broj laboratorija i datum upisa; 
3. vrste sjemena koje ispituje; 
4. broj i datum saglasnosti kantonalnog ministarstva za upis u Registar; 
5. broj i datum rješenja o upisu u Registar i rješenja o brisanju iz Registra i 
6. brojčana oznaka "Službenih novina Federacije BiH" u kojim je objavljen upis. Obrazac Registra 
laboratorija za kontrolu kvaliteta šumskog i hortikulturnog sjemena (obrazac RL) štampan je uz ovaj pravilnik 
i čini njegov sastavni dio. 

 
Član 16. 

 
U Registar laboratorija za kontrolu kvaliteta sjemena upisat će se pravno lice uz ispunjavanje uslova iz člana 
22. stav 1. Zakona o sjemenu i sadnom materijalu šumskih i hortikulturnih vrsta drveća i grmlja i na osnovu 
pisanog zahtjeva upućenog 
Federalnom ministarstvu. 
 
V. REGISTAR UVOZNIKA ŠUMSKOG I HORTIKULTURNOG SJEMENA I ŠUMSKOG I 
HORTIKULTURNOG SADNOG MATERIJALA 

 
Član 17. 

 
U Registar uvoznika šumskog i hortikulturnog sjemena i 

šumskog i hortikulturnog sadnog materijala (u daljnjem tekstu: Registar uvoznika) upisuju se pravna lica koja 
uvoze sjeme I sadni materijal šumskih i hortikulturnih vrsta drveća i grmlja radi njegovog stavljanja u promet 
na području Federacije Bosne I Hercegovine (u daljnjem tekstu: Federacija). 

 
Član 18. 

 
U Registar uvoznika upisuju se slijedeći podaci. 
1. naziv, sjedište (mjesto, ulica i broj) pravnog lica odnosno uvoznika i matični-carinski broj uvoznika; 
2. registarski broj uvoznika i datum upisa; 
3. vrsta šumskog odnosno hortikulturnog bilja koje uvozi; 
4. broj i datum saglasnosti kantonalnog ministarstva za upis u Registar; 
5. broj i datum rješenja o upisu u Registar i rješenja o brisanju iz Registara i 
6. brojčana oznaka "Službenih novina Federacije BiH" u 
kojim je objavljen upis. Obrazac Registra uvoznika (Obrazac RUS) štampan je uz ovaj pravilnik i čini njegov 
sastavni dio. 

 
Član 19. 

 
Uvoznik sjemena i sadnog materijala upisat će se u Registar uvoznika uz ispunjavanje uslova iz čl. 29. stav 
2. i 53. stav 2. Zakona o sjemenu i sadnom materijalu šumskih i hortikulturnih vrsta drveća i grmlja i na 
osnovu pisanog zahtjeva upućenog 
Federalnom ministarstvu. 
 
VI. REGISTAR PROIZVOĐAČA ŠUMSKOG I HORTIKULTURNOG SADNOG MATERIJALA 

Član 20. 
 

U Registar proizvođača šumskog i hortikulturnog sadnog materijala (u daljnjem tekstu: Registar 
proizvođača sadnog materijala) upisuju se pravna lica koja proizvode sadni materijal. 
 

Član 21. 
 
U Registar proizvođača sadnog materijala upisuju se sljedeći podaci: 
1. naziv, sjedište (mjesto, ulica i broj) pravnog lica, odnosno 
proizvođača; 
2. registarski broj proizvođača i datum upisa; 
3. naziv rasadnika odnosno objekta i mjesta: 
4. vrsta i kategorija sadnog materijala; 
5. broj i datum saglasnosti kantonalnog ministarstva za upis u Registar; 
8. broj i datum rješenja o upisu u Registar i rješenja o brisanju iz Registara i 
9. brojčana oznaka "Službenih novina Federacije BiH" u kojim je objavljen upis. 

Obrazac Registra proizvođača sadnog materijala (obrazac RPSM) štampan je uz ovaj pravilnik i čini njegov 
sastavni dio. 

 
Član 22. 

 
Proizvođač šumskog i hortikulturnog sadnog materijala upisuje se u Registar proizvođača sadnog materijala 
uz ispunjavanje uslova iz člana 34. stav 2. Zakona o sjemenu i sadnom materijalu šumskih i hortikulturnih 
vrsta drveća i grmlja i na osnovu pisanog zahtjeva upućenog Federalnom ministarstvu. 
 
VII. PRIJELAZNE I ZAVRŠNE ODREDBE 

 
Član 23. 

 
Pravna lica upisana u Registre do dana stupanja na snagu ovog pravilnika dužna su postojeće podatke 
uskladiti sa sadržajem Registara iz ovog pravilnika, najkasnije u roku od šest mjeseci od dana stupanja na 
snagu. 

 
Član 24. 

 
Ovim pravilnikom stavlja se van snage Pravilnik o obrascu I načinu vođenja registra proizvođača i registra 
dorađivača sjemena ("Službeni list SR BiH", broj 21/79) i Pravilnik o obrascu i načinu vođenja registra 
proizvođača sadnog materijala ("Službeni list SR BiH", broj 21/80), koji su se primjenjivali na teritoriji 
Federacije do dana stupanja na snagu ovog pravilnika. 

 
Član 25. 

 
Ovaj pravilnik stu pa na snagu narednog dana od dana objavljivanja u "Službenim novinama Federacije 
BiH". Broj 06-26-78-1/06 maj 2006. godine 
 
Sarajevo                                                                                  Ministar Marinko Božić, s. r 

